ՏԵՂԵԿԱՆՔ

«Համընդհանուր լաբորատոր ցանցի ստեղծման ռազմավարական ծրագիրը և 2013-2014 թվականների միջոցառումների ցանկը հաստատելու մասին» Հայաստանի Հանրապետության կառավարության արձանագրային որոշման նախագիծի  վերաբերյալ շահագրգիռ գերատեսչությունների առարկությունների և առաջարկությունների մասին

	Առարկության, առաջարկության հեղինակը Գրության ստացման ամսաթիվը, գրության համարը
	Առարկության, առաջարկության բովանդակությունը
	    Եզրակացություն
	Կատարված փոփոխությունները

	ՀՀ արտակարգ իրավիճակների նախարարություն

22.11.2012 թ.

N 1/17.6/5804-12
	Դիտողություններ և առաջարկություններ չկան
	-
	-

	ՀՀ տարածքային կառավարման նախարարություն

18.12.2012 թ.

N 03/15/6659-12
	«Համընդհանուր լաբորատոր ցանցի ստեղծման ռազմավարական ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) քննարկվել է Հայաստանի Հանրապետության տարածքային կառավարման նախարարությունում և առաջարկում ենք Նախագծից և Ռազմավարական ծրագրի 2013-2014 թվականների միջոցառումների ցանկից հանել «ՀՀ տարածքային կառավարման նախարարություն» բառերը, քանի որ Նախագծում նշված գործառույթները դուրս են ՀՀ տարածքային կառավարման նախարարության իրավասության շրջանակներից
	Առաջարկությունն ընդունվել է:


	Նախագծից և Ռազմավարական ծրագրի 2013-2014 թվականների միջոցառումների ցանկից «ՀՀ տարածքային կառավարման նախարարություն» բառերը հանվել են: 

	ՀՀ քաղաքաշինության նախարարություն
22.11.2012 թ.

N 01/12.2/5929-12
	1. նախագծի 1-ին հավելվածի` 

     1) 8-րդ  կետում  «վատ  շենքային  պայմաններ»  բառերը  փոխարինել  «շենքային  վատ պայմաններ» բառերով,

     2)  4-րդ բաժնում տալ «սննդային միջավայր» տերմինի սահմանումը,

     3) նույն բաժնից հանել տրված` միջազգային և ազգային ստանդարտները մասնավորապես` ԻՍՕ 9001:2000, ԻՍՕ 15189:2007 ՀՍՏ ԻՍՕ/ԻԷԿ 17025-2005, քանի որ ստանդարտների անվանումները բնորոշում են իրենց հասկացությունները և միջազգային ստանդարտների սահմանումները տրված են «Ստանդարտացման մասին» ՀՀ օրենքում:

     2. Նախագծի 2-րդ հավելվածի 2-րդ բաժնի 8-րդ կետի 6-րդ տողի 2-րդ և 3-րդ սյունակներում «կոմունիկացիա» բառը փոխարինել «ինժեներական հաղորդակցուղիներ» բառերով:
	1) Առաջարկությունն ընդունվել է:

2) Առաջարկությունն ընդունվել է:

3) Առաջարկությունը չի ընդունվել, քանի որ նախագծում նշված հասկացությունները ներառված են բովանդակային առումով՝ նպատակ չհետապնդելով «միջազգային ստանդարտ» տերմինը սահմանելու, այլ մասնավորեցնելու և հատկանշելու այն միջազգային ստանդարտները, որոնք առնչվում են լաբորատոր ոլորտին և հետագայում դրա հետ կապված գործողություններին:
2. Առաջարկությունն ընդունվել է:


	 1) նախագծի 1-ին հավելվածի 8-րդ  կետում  «վատ  շենքային  պայմաններ»  բառերը  փոխարինվել են «շենքային  վատ պայմաններ» բառերով,

2) նախագծի հավելված 1-ի ամբողջ տեքստից «սննդային միջավայր» բառակապակցությունը հանվել է, քանի որ իմաստային առումով տեսքտում այլևս դրան անդրադառնալու անհրաժեշտությունը չի եղել:  

3) Փոփոխություն չի կատարվել:
2.Նախագծի 2-րդ հավելվածի 2-րդ բաժնի 8-րդ կետի 6-րդ տողի 2-րդ և 3-րդ սյունակներում «կոմունիկացիա» բառը փոխարինվել է «ինժեներական հաղորդակցուղիներ» բառերով:

	ՀՀ բնապահպանության նախարար
26.11.2012թ. 

N 1/01.2/12014-12
	Դիտողություններ և առաջարկություններ չկան
	-
	-

	ՀՀ կառավարությանն առընթեր քաղաքացիական ավիացիայի գլխավոր վարչության պետ
19.11.2012թ.

N 1.1/5.1/1648-12
	Դիտողություններ և առաջարկություններ չկան
	-
	-

	ՀՀ կառավարությանն առընթեր ՀՀ  ոստիկանության պետ

26.11.2012թ.

N 24/1985
	Դիտողություններ և առաջարկություններ չկան
	-
	-

	ՀՀ ազգային անվտանգության ծառայության տնօրեն
27.11.2012թ.

N 11/770
	Դիտողություններ և առաջարկություններ չկան
	-
	-

	ՀՀ ֆինանսների նախարար
26.11.2012 թ.

N 1/4.3-1/15401-12

	1. Նախագծի հավելված 2-ի «Ռազմավարական ծրագրի 2013-2014 թվականների միջոցառումների» ցանկի IX-րդ բաժնի 29-րդ կետով նախատեսվող միջոցառումների «պատասխանատու մարմին» սյունակից առաջարկում ենք հանել «Հայաստանի Հանրապետության ֆինանսների նախարարություն» բառերը:

2.Նախագծի ընդունումը ենթադրում է զգալի ֆինանսական միջոցներ, ինչի վերաբերյալ նշվում է նաև Նախագծի հավելված 1-ի «Ներածություն» բաժնի 18-րդ կետում:

3.Բացի դրանից, Նախագծի 3-րդ կետում առաջարկվում է շահագրգիռ մարմիններին 6 ամսվա ընթացքում հաշվարկել և ՀՀ ֆինանսների նախարարության քննարկմանը ներկայացնել Համընդհանուր լաբորատոր ցանցի ձևավորման ռազմավարական ծրագրի միջոջառումների իրականացման համար անհրաժեշտ ֆինանսական միջոցների ցանկն` ըստ ոլորտների:

4. Հարկ է նշել, որ Համընդհանուր լաբորատոր ցանցի ձևավորման ռազմավարական ծրագրի միջոցառումների իրականացման համար ինչպես ՀՀ 2013թ. պետական բյուջեի նախագով, այնպես էլ ՀՀ 2013-2015թթ. ՄԺԾԾ-ով 2014-2015թթ. համար հաստատված կողմնորոշիչ չափաքանակներով միջոցներ նախատեսված չեն:
	1. Առաջարկությունն ընդունվել է:
	1. Նախագծի հավելված 2-ի «Ռազմավարական ծրագրի 2013-2014 թվականների միջոցառումների» ցանկի IX-րդ բաժնի 29-րդ կետով նախատեսվող միջոցառումների «պատասխանատու մարմին» սյունակից «Հայաստանի Հանրապետության ֆինանսների նախարարություն» բառերը հանվել են:



	ՀՀ ֆինանսների նախարար
24.01.2012 թ.

N 1/4.3-1/753-13

	1. Առաջարկում ենք Նախագծի 2-րդ կետը  «քաղաքացիական ավիացիայի գլխավոր վարչության պետին`» բառերից հետո շարադրել հետևյալ կերպ. «Հայաստանի Հանրապետության  տվյալ տարվա բյուջետային  գործընթացով սահմանված ժամկետներում և կարգով Հայաստանի Հանրապետության ֆինանսների նախարարություն ըստ ոլորտների ներկայացնել Համընդհանուր լաբորատոր ցանցի ստեղծման ռազմավարական ծրագրի ֆինանսավորման հայտը` միջոցառումների իրականացման համար անհրաժեշտ ֆինանսական միջոցների հատկացման հնարավորությունը քննարկելու համար»:

2. Նախագծի հավելված 2-ի «Ռազմավարական ծրագրի 2013-2014 թվականների    միջոցառումների» ցանկի IX-րդ բաժնի 29-րդ կետով նախատեսվող միջոցառումների «Համակատարող» սյունակից առաջարկում ենք հանել «Հայաստանի Հանրապետության ֆինանսների նախարարություն բառերը: 
	1. Առաջարկությունն ընդունվել է:

2. Առաջարկությունն ընդունվել է


	1.Նախագծի 2-րդ կետը «քաղաքացիական ավիացիայի գլխավոր վարչության պետին`» բառերից հետո շարադրվել է առաջարկվող խմբագրությամբ:

2. Նախագծի հավելված 2-ի «Ռազմավարական ծրագրի 2013-2014 թվականների    միջոցառումների» ցանկի IX-րդ բաժնի 29-րդ կետով նախատեսվող միջոցառումների համապատասխան սյունակից  «Հայաստանի Հանրապետության ֆինանսների նախարարություն բառերը հանվել են:

	ՀՀ կառավարությանն առընթեր Միջուկային անվտանգության կարգավորման պետական կոմիտեի նախագահ
26.11.2012թ. 

N 08-Մ.27

	Դիտողություններ և առաջարկություններ չկան
	-
	-

	ՀՀ գյուղատնտեսության նախարար
28.11.2012թ. 

N ՍԿ/6272-12
	Դիտողություններ և առաջարկություններ չկան
	-
	-

	ՀՀ կրթության և գիտության նախարար
17.12.2012թ. 

N 01/10/15093-12
	Դիտողություններ և առաջարկություններ չկան
	-
	-

	ՀՀ էկոնոմիկայի նախարար

	1. Անհասկանալի են ծրագրով ներկայացված սահմանումների կրկնակի ներկայացումը, քանզի տվյալ սահմանումներն արդեն իսկ ներկայացված են ՀՍՏ-ներով և լրացուցիչ կրկնության կարիք չկա: Անհրաժեշտ է հստակեցնել օգտագործվող հասկացությունները:

2. Որպեսզի լաբորատորիան ձեռք բերի ռեֆերենս լաբորատորիայի կարգավիճակ այն պետք է նշանակված լինի, ունենա ազգային չափանմուշներ և արհեստավարժ աշխատակազմ` համապատասխան որակավորմամբ, ունենա որակի կառավարման ներդրված համակարգ, վերջինս էլ նշանակված լինելու առաջին նախապայմանն է: Ներկայումս ազգային էտալոն` չափանմուշ ունի Չափագիտության ազգային ինստիտուտ ՓԲԸ, որը և կարող է հանդիսանալ ՀՀ-ում ռեֆերենս լաբորատորիա: Իսկ ինչ վերաբերում է ոլորտային առանձնահատկություններին, ապա ռեֆերենս լաբորատորիան կարող է ունենալ համապատասխան աշխատակազմ` ոլորտային կողմնորոշվածությամբ առանձին բաժիններով:

3. Ներկայացված ծրագիրը չի պարունակում միջոցառումների այն ժամանակացույցը, համաձայն որի պետք է իրականացվեն բոլոր միջոցառումները, ինչպես նաև պետական կառավարման մարմինների սխեմատիկ և համակարգված կապը:


	1. Առաջարկությունն  ընդունվել է մասամբ:

2. Առաջարկությունը  ընդունվել է մասամբ

3. Առաջարկությունը չի ընդունվել:


	1. Լրացուցիչ կրկնության հարցը կիրառելի է իրավական ակտերի վերաբերյալ՝ համաձայն «Իրավական ակտերի մասին» ՀՀ օրենքի 45-րդ հոդվածի 2-րդ կետի, սակայն ՀՍՏ-ները, համաձայն «Ստանդարտացման մասին» ՀՀ օրենքի 16-րդ հոդվածի 5-րդ կետի՝ իրավական ակտ չեն համարվում: Օգտագործվող որոշ հասկացություններ հստակեցվել են և 25-րդ կետի 29)-րդ և 27-րդ կետի 6)-րդ ենթակետի ժգ ենթակետը հանվել են:
2. Ռեֆերենս լաբորատորիայի կարգավիճակի սահմանում և դրա համար անհրաժեշտ պահանջներ, ներկայում, ՀՀ օրենսդրությամբ, սահմանված չեն, իսկ լաբորատորիայի նշանակումը  «Տեխնիկական կանոնկարգման մասին» ՀՀ օրենքի 2-րդ հոդվածի 25)-րդ կետի` «տնտեսավարող սուբյեկտին տեխնիկական կանոնակարգերի պահանջների համապատասխանության գնահատման որոշակի գործունեություն իրականացնելու իրավունքի վերապահում»-ն է: Ակնհայտ է, որ այդ պահանջը սույն նախագծի շրջանակներում կիրառելի չէ, քանի որ խոսքը գնում է  բուժական-ախտորոշիչ հետազոտությունների կազմակերպման և իրականացման, այլ ոչ թե տեխնիկական կանոնակարգերի պահանջների համապատասխանության գնահատման մասին:   Ընդ որում ծրագրով  նախատեսվում է մշակել և սահմանել  ռեֆերենս լաբորատորիայի (ների) գործառույթները, դրան ներկայացվող պահանջները և այլն, այդ գործընթացում էլ կքննարկվի ներկայացված առաջարկը: Առաջարկվող միջոցառումները ձևակերպելիս ուսումնասիրվել է համաշխարհային փորձը, եվրոպական մոտեցումները, հրավիրվել են միջազգային կարգի փորձագետներ, հայ մասնագետները մի շարք երկրներում ուսումնասիրել են վերջիններիս փորձը:  Ռեֆերենս լաբորատորիան աշխատելու է բազմաթիվ շտամների հետ, ինչը պահանջում է բարձր և նեղ մասնագիտացված անձնակազմ, հստակ սահմանված գործառույթներ, որոնց ձևավորմանն էլ ուղղված է միջոցաումը: Առաջարկության հիման վրա Նախագծի 27-րդ կետի 6)-րդ ենթակետի ժգ ենթակետը  և, համապատասխանաբար, Հավելված 2-ի համապատասխան ենթակետը հանվել են:
3. Ներկայացված ծրագրի Հավելված 2-ով բոլոր միջոցառումների համար սահմանված է դրանց իրականացման ժամանակացույցը: Ինչ վերաբերում է պետական կառավարման մարմինների սխեմատիկ և համակարգված կապին, ապա այդ կապը պետք է ամրագրվի և կանոնակարգվի իրավական ակտով, որը մշակվելու է ծրագրի Հավելված 2-ի «I. ռազմավարական ուղղություն» բաժնի, 1-ին ռազմավարության 1)-5) կետերով:



	ՀՀ պաշտպանության նախարար
17.01.2012 թ.

N ՊՆ/510-50

	Դիտողություններ և առաջարկություններ չկան
	-
	-

	ՀՀ արդարադատության նախարար
25.12.2012թ. 

N 01/8038-12
	1. Նախագծում և նախագծով հաստատվող թիվ 1 և թիվ 2 հավելվածներում «Ն» տառն անհրաժեշտ է փոխարինել «Ա» տառով՝ նկատի ունենալով որոշման անհատական բնույթը և համապատասխանեցնելով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի  պահանջներին: 
 2. Նախագծի 3-րդ կետն անհրաժեշտ է հանել` նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի 1-ին մասի պահանջները:

 3.  Նախագծի 1-ին կետի 1-ին ենթակետով հաստատվող ծրագրում (այսուհետ` ծրագիր) անհրաժեշտ է բացել «ՀԵՊԱ» և «ՀՍՏ ԻՍՕ/ԻԵԿ» հապավումները՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 11-րդ մասի պահանջները: 

        4. Ծրագրում առկա են օրենսդրությամբ չնախատեսված, խմբագրման և հստակեցման կարիք ունեցող դրույթներ, մասնավորապես՝ 

             1) «լաբորատոր պաշտոնների պատասխանատվությունների սահմանմանը», «օրենսդրության քարտեզագրում (գույքագրում)», «աշխատուժի քարտեզագրում (հաշվառում)», «ցակեր» և այլն:

 Հիշյալ առաջարկությունը բխում է «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջներից: 
5. Նախագծի 1-ին կետի 2-րդ ենթակետով հաստատվող ցանկի «Հաղորդակցություն և համակարգում» բաժնում «Հայաստանի Հանրապետության գիտության և կրթության նախարարության» բառերն անհրաժեշտ է փոխարինել «Հայաստանի Հանրապետության կրթության և գիտության նախարարության» բառերով` համապատասխանեցնելով «Հայաստանի Հանրապետության կառավարության կառուցվածքի մասին» ՀՀ օրենքի 1-ին հոդվածի պահանջներին:
	1.Առաջարկությունն ընդունվել է:

2.Առաջարկությունն ընդունվել է:

3. Առաջարկությունն ընդունվել է:

4.Առաջարկությունն ընդունվել է:

5. Առաջարկությունն ընդունվել է:
	1. Նախագծում և նախագծով հաստատվող թիվ 1 և թիվ 2 հավելվածներում «Ն» տառը փոխարինվել է «Ա» տառով:

2. Նախագծի 3-րդ կետը հանվել է:

3. Ծրագրում «ՀԵՊԱ» և «ՀՍՏ ԻՍՕ/ԻԵԿ» հապավումները բացվել են:

4. Ծրագրում առկա՝ օրենսդրությամբ չնախատեսված, խմբագրման և հստակեցման կարիք ունեցող դրույթները խմբագրվել և հստակեցվել են:
5. Նախագծի 1-ին կետի 2-րդ ենթակետով հաստատվող ցանկի «Հաղորդակցություն և համակարգում» բաժնում «Հայաստանի Հանրապետության գիտության և կրթության նախարարության» բառերը փոխարինվել են «Հայաստանի Հանրապետության կրթության և գիտության նախարարության» բառերով:


	ՀՀ գյուղատնտեսության նախարարության սննդամթերքի անվտանգության պետական ծառայության պետ
15.02.2013թ. 

N 01/41/250-13
	1. Որոշման նախագծի կետ 2-ից հանել «գյուղատնտեսություն» բառը:

2.  Որոշման N 1 հավելվածի 5-րդ կետից հանել «անասնաբուժական» բառը:

3. 1Որոշման հավելվածի 23-րդ և ամբողջ տեքստից հանել «անասնաբուժության և սննդամթերքի անվտանգության» բառերը:

4.  Որոշման N 2 հավելվածի 5-րդ սյունակից հանել «Հայաստանի Հանրապետության Գյուղատնտեսության նախարարություն», ինչպես նաև 2-րդ և 3-րդ սյունակներից հանել    «անասնաբուժության և սննդամթերքի անվտանգության» բառերը:


	1. 1-4-րդ կետերի առաջարկությունները չեն ընդունվել:


	1.Իրավական ակտի նախագծում փոփոխություն չի կատարվել, քանի որ ներկայացված առաջարկությունների նպատակն է  ամբողջությամբ հանել գյուղատնտեսության ոլորտը համընդհանուր լաբորատոր ցանցի ստեղծման ռազմավարական ծրագրի նախագծից: ՀՀ գյուղատնտեսության նախարարության լաբորատորիաների միավորումը Համընդհանուր լաբորատոր ցանցին, ոչ միայն Միջազգային առողջապահական կանոնների կարևորագույն պահանջներից է, այլ նաև   գտնվում է մի շարք միջազգային ծրագրերի համակարգման ներքո, մասնավորապես` ԱՄՆ պաշտպանության դեպարտամենտի հետ ՀՀ կառավարության ԿՈՆՀԾ ծրագրի շրջանակներում, մասնավորապես` ԷԻԴՍ (EIDSS) ծրագրի, որը էլեկտրոնային ձևաչափով պետք է ապահովի առողջապահական և անասնաբուժական տեղեկատվական հոսքերի, այդ թվում` լաբորատոր տեղեկատվան հոսքերի ինտեգրումը: Համընդհանուր լաբորատոր ցանցի ձևավորումը, որպես միջոցառում ամրագրված է նաև ՀՀ կառավարության 2009 թվականի հոկտեմբերի 22-ի նիստի  N44 արձանագրության հավելված 2-ի «Ռազմավարական ուղղություն 2-րդ» բաժնի, ռազմավարություն 2-ի 1-ին կետով, ինչպես նաև ՀՀ կառավարության 2012 թվականի օգոստոսի 9-ի N  1055-Ն որոշման Հավելված 1-ի, 44-րդ կետի պահանջներով, որոնց ամրագրմանն իր համաձայնությունն է տվել նաև ՀՀ գյուղատնտեսության նախարարությունը:
 Հարկ է նշել նաև, որ համընդհանուր լաբորատոր ցանցի ձևավորումը կենսաբանական, քիմիական և ճառագայթային գործոնների հետ առնչվող բոլոր ոլորտների լաբորատոր համակարգերի ինտեգրումն է գործառնական առումով, ինչը հնարավորություն կտա ընդհանուր բաղադրիչները, մոտարկել և կառավարել նույն մոտեցումներով: Համաձայն ԱՀԿ տվյալների` վերջին 40 տարում շուրջ 40 նոր հիվանդություն  է առաջացել մարդկային պոպուլյացիայում, որոնց 75%-ն ունի կենդանական ծագում: Այս հիվանդությունների ախտորոշման, կանխարգելման գործընթացում ձևավորվել է համաշխարհային քաղաքականություն, որն ընդունվել է ինչպես ԱՀԿ-ի, այնպես էլ ՍԳԿ (FAO) կողմից: Վերջինս անվանվում է  «Մեկ առողջություն»` բոլոր մակարդակներում` լաբորատոր, համաճարակաբանական/անասնահամաճարակաբանական, արագ արձագանքման և այլն, միավորելով առողջապահության և անասնաբուժության ոլորտները: Այսօր ԱՀԿ և ՍԳԿ-ի համատեղ ջանքերով աշխատանքներ են տարվում միջազգային մակարդակով միավորելու առողջապահական և անասնաբուժական լաբորատոր համակարգերը, իսկ ՀՀ-ում Համընդհանուր լաբորատոր ցանցից անասնաբուժության և սննդամթերքի անվտանգության ոլորտների տարանջատումը չի բխի եվրոպական մոտեցումներից և երկրի` եվրոպական մոտեցումները  որդեգրելու  քաղաքականությունից: 



	ՀՀ գյուղատնտեսության նախարարության սննդամթերքի անվտանգության պետական ծառայության պետ
14.03.2013թ. 

N 01/15.1/418-13
	Հայաստանի Հանրապետության կառավարության որոշման նախագծի 2-րդ կետը առաջարկում եմ լրացնել «Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության պետին» բառերով
	Առաջարկությունն ընդունվել է:


	Նախագծի 2-րդ կետում  լրացվել են «Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության պետին» բառերը

